
ՈՐՈՇՈՒՄ 
 

ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 
Ղեկավարվելով Հայաստանի Հանրապետության քաղաքացիական օրենսգրքի 34-րդ գլխի 

կանոններով, Երևան քաղաքի ավագանու 2016 թվականի դեկտեմբերի 21-ի «Երևան քաղաքի 
սեփականություն համարվող գույքն օգտագործման տրամադրելու և օտարման 2017 թվականի 
ծրագրի վերաբերյալ» հ.648-Ն որոշման հավելվածի  3-րդ կետով՝ 
           Երևան քաղաքի ավագանին որոշում է. 

1. Թույլատրել Երևանի քաղաքապետին` Երևան համայնքի սեփականությունը համարվող 
Շինարարների փողոցի հ.15 շենքի հ.33՝ 69.55 քմ մակերեսով բնակարանը (անշարժ գույքի 
նկատմամբ իրավունքների պետական գրանցման հ.11112015-01-0134 վկայական) 
սեփականության իրավունքով անհատույց օտարել (նվիրել) Ֆահրադ Մկրտչյանին և Նարինե 
Կիրակոսյանին։  

ՏԵՂԵԿԱՆՔ-ՀԻՄՆԱՎՈՐՈՒՄ 

 
«ԵՐԵՎԱՆ  ՀԱՄԱՅՆՔԻ  ՍԵՓԱԿԱՆՈՒԹՅՈՒՆ  ՀԱՄԱՐՎՈՂ  ԲՆԱԿԱՐԱՆՆ ԱՆՀԱՏՈՒՅՑ  

ՕՏԱՐԵԼՈՒ  ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ՄԱՍԻՆ 

 
Նախագծով նախատեսվում է Երևան համայնքի սեփականությունը հանդիսացող Շինարարների 

փողոցի հ.15 շենքի հ.33՝ 69.55 քմ մակերեսով բնակարանը (անշարժ գույքի նկատմամբ իրավունքների 
պետական գրանցման հ.11112015-01-0134 վկայական) սեփականության իրավունքով անհատույց օտարել 
(նվիրել) Ֆահրադ Մկրտչյանին և Նարինե Կիրակոսյանին։ 

Վերջիններս հանդիսանում են 2016 թվականի ապրիլ ամսվա ընթացքում Արցախում  տեղի ունեցած 
ռազմական գործողությունների ժամանակ զոհված երևանաբնակ զինծառայող Սասուն Մկրտչյանի 
ընտանիքի անդամները /հայրը՝ Ֆահրադ Մկրտչյան, մայրը՝ Նարինե Կիրակոսյան/:  

Համաձայն Կենտրոն վարչական շրջանի թիվ 22 տարածքի լիազոր ներկայացուցչի կողմից 
տրամադրված տեղեկատվության՝ զոհված Սասուն Մկրտչյանի ընտանիքը (հայրը՝ Ֆահրադ Մկրտչյանը, 
մայրը՝ Նարինե Կիրակոսյանը) համատեղ բնակվում են Պռոշյան փողոցի 1-ին նրբանցքի հ.62/3 հասցեում 
գտնվող 43.8 քմ մակերեսով բնակելի տանը, որոնց հետ նշված հասցեում բնակվում են ևս 19 անձ: Նշված 
բնակելի տունը համաձայն անշարժ գույքի սեփականության /օգտագործման/ իրավունքի գրանցման 
վկայականի տվյալների, ընդհանուր համատեղ սեփականության իրավունքով պատկանում է թվով 15 
անձի:  

Հաշվի առնելով նշվածը, ինչպես նաև վերոնշյալ ընտանիքի բնակարանային պայմանների խիստ 
կարիքավորությունը, նպատակահարմար է գտնվել  մշակել ավագանու համապատասխան  որոշում, որը 
հնարավորություն կտա ապահովելու զոհված՝ Սասուն Մկրտչյանի ընտանիքի կեցության համար 
անհրաժեշտ բնակարանային պայմանները:  

ՏԵՂԵԿԱՆՔ 
 

«ԵՐԵՎԱՆ  ՀԱՄԱՅՆՔԻ  ՍԵՓԱԿԱՆՈՒԹՅՈՒՆ  ՀԱՄԱՐՎՈՂ  ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ 
ՄԱՍԻՆ»  ԵՐԵՎԱՆ  ՔԱՂԱՔԻ ԱՎԱԳԱՆՈՒ ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԱՌՆՉՈՒԹՅԱՄԲ 
ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ  ԱՆՀՐԱԺԵՇՏՈՒԹՅԱՆ  ԿԱՄ ԲԱՑԱԿԱՅՈՒԹՅԱՆ ՄԱՍԻՆ  

 
 
 

Երևան քաղաքի ավագանու «Երևան համայնքի սեփականություն համարվող բնակարանն անհատույց 
օտարելու մասին» որոշման նախագծի ընդունման առնչությամբ այլ իրավական ակտերի ընդունման 
անհրաժեշտություն չի առաջանում։ 

ՏԵՂԵԿԱՆՔ 

 
 

«ԵՐԵՎԱՆ  ՀԱՄԱՅՆՔԻ  ՍԵՓԱԿԱՆՈՒԹՅՈՒՆ  ՀԱՄԱՐՎՈՂ  ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ 
ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ 
ԵՐԵՎԱՆԻ  ԲՅՈՒՋԵԻ  ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ 

ՄԱՍԻՆ 
 
 
 

Երևան քաղաքի ավագանու «Երևան համայնքի սեփականություն համարվող բնակարանն անհատույց 
օտարելու մասին» որոշման նախագծի ընդունման կապակցությամբ Երևանի բյուջեի եկամուտներում և 
ծախսերում փոփոխություններ չեն առաջանում։ 
 
 
 

ԵՐԵՎԱՆԻ ՔԱՂԱՔԱՊԵՏ                                                                        Տ. ՄԱՐԳԱՐՅԱՆ 
 
 
 


